
ATLØYS VENNER


ÅRSMELDING 2010
2010 vart det beste året for Atløy og Atløys Venner på svært mange år. Vi starta sesongen med å få Flora Kommune sin Kulturpris framfor ein fullsett Florø Stadion. Driftsmessig gjekk det rimelig bra, med om lag 700.000 i leigeinntekter. 

Året starta i Dåfjorden med skifte av dekk i gangar og rennestein og driving av båtdekk. Heimover bar det i slutten av januar, framleis med vinterpresseninga godt på plass. Riksantikvaren løyvde 200.000,- til arbeidet, men fylkeskommunen bestemde seg for ikkje å støtte arbeidet siste år, - alle midlane gjekk til eit anna fartøy. 15. april starta sesongen, avbroten av slipping rett etter 17. mai, og vi heldt på ut september, etter også i år å ha gjennomført Fjordaferda.  Etter sesongslutt starta arbeidet med å skifte plater i skrog. Totalt har A/L Atløy brukt om lag 400.000,- til restaurering på verkstad i 2010.

Fjordsteam vart nok for dei fleste årets høgdepunkt. Det seiast at det ikkje har vore fleire båtar og folk (og sikkert ikkje bilar heller) i Florø sidan sildetida. Om lag 50 veteranskip frå heile landet deltok, i tillegg til i alle fall 170 veteranbilar.  Ein fantastisk suksess, med over 10.000 besøkande berre laurdagen. I etterkant har vi fått masse skryt for gjennomføringa som gjekk utan problem av særleg grad. Atløys Venner hadde ingen planar om å tene pengar på dette stemnet, men eit overskot på om lag 65.000 vart det likevel. Halvparten er delt ut til ivrige hjelparar

Maskindagboka fortel at hovudmaskina har gått XXX timar denne sesongen, også dette utan problem av noko slag. Vanleg vedlikehald er sjølvsagt utført fortløpande. Hovudmaskin og begge hjelpemotorar går godt, og vi kjenner ikkje til problem. 
Styret har hatt 2 offisielle møter og mange uformelle treff gjennom året, og det er sendt ut ein medlemsinfo pr post saman med kontingenten. Som vanleg er var det julebord på Samfunnshuset. På grunn av svært mykje arbeid med både restaurering, drift og Fjordsteam har vi ikkje hatt medlemsturar utover samseglinga etter Fjordsteam. Atloy.no vert oppdatert omlag ein gang pr veke. 
TURAR 


Sesongstart 12. april med tur med POS Aktiv og filmfolk frå heile landet. Vi hadde tre periodar i Bergen og  mellom anna ONS i Stavanger, samsegling inn Sognefjorden etter Fjordsteam, Fjordaferd og Torgdag i Bergen. Kundane strekk seg frå Hammer MC til Fylkesmannen, så dei fleste finn glede i den gamle båten vår. 
ØKONOMI

Økonomien i laget er god, og vi har ikkje gjeld. Totalt hadde Atløys Venner driftsinntekter på omlag 750.000 som skriv seg frå sal om bord, Fjordaferda, Fjordsteam, kontingentar og tilskot. Etter fråtrekk for utgifter og tillegg av renteinntekter set vi at med om lag 273.000,- netto. Det er ikkje ytt direkte tilskot til A/L i perioden. Ved årsskiftet hadde Atløys Venner i overkant av 700.000 på konto. 
Alle inntekter og utgifter til drift av båten, vedlikehald og restaurering går over A/L Atløy sin rekneskap. I 2010 var leigeinntektene til A/L på om lag 750.000 som er om lag 200.000 meir enn finanskriseåret 2009. Totalt mottok A/L om lag 230.000 i stønad, der 200.000 er frå Riksantikvaren, og ingenting frå fylket. Det er restaurert/investert for om lag 400.000 gjennom året.
Både Atløys Venner og AL Atløy har ein god økonomi med reservar på konto.
DUGNAD 

Ein stor innsats er utført under verkstadopphald, og i vinterhalvåret bur det folk om bord i månader i strekk. Vintervedlikehaldet utgjer ein stor del, hovudsakleg fordelt på 3 - 4 personar. I driftssesongen har vi mellom anna vore om lag 6 veker i Bergen, 1 veke i Stavanger og 2,5 veker på Fjordferd. Pr. 31.12. fordeler dugnaden seg slik; 


Mannskapsdugnad og vedlikehald

8.520 timar 

Møter, rekneskap, sal og administrasjon
359 timar


Fjordsteam




1.707 timar


Totalt





10.586imar

Utover arbeid på verft er det ikkje betalt arbeidspengar til drift eller vedlikehald. Skiftordninga 6-2 (seks veker om bord og to dagar heime) er framleis den rådande! Vi er sikker på at mannskapssituasjonen vil bli vår største utfording, kanskje allereie i 2011.
OPPSUMMERING 

Verdien av dugnad utført av Atløys Venner ligg godt over 3.000.000,-. Timesatsen er sett til 190 kroner for vanleg arbeid, og 385 kroner for arbeid som erstattar hjelpearbeidar på verft/lønna sertifiserte sjøfolk. Atløy kunne heller ikkje segle inn omlag 750.000 utan vår frivillige innsats. 

Arbeidet går bra, og miljøet er godt. Restaureringa held fram, og forholdet til Riksantikvar, Kystmuseum, Skipskontroll, Kommune og andre faglege instansar er godt. Båten er i  god stand, vi har ikkje  gjeld og kjenner ingen større svakheiter med båten utover det som framkjem i restaureringsplanen. 

Florø 12.05.2011
For styret

Sander Ødelien 

Atløys Venner har som formål å drive M/S Atløy og halde henne i Florø. Vi samarbeider eigar A/L Atløy og Kystmuseet i Sogn og Fjordane. Alt arbeid er på dugnadsbasis, og vi har lagt ned over 165.000 timar sidan 1995.

